
Introduzzjoni 
L-iskop ta’ dan id-dokument huwa li jiggwida lill-applikanti interessati fis-sejħa għal 
Espressjoni ta’ Interess għall-“Assistenza teknika biex tappoġġja lil komunitajiet ta’ atturi ħalli 
jilħqu l-Missjoni tal-UE: Nirrestawraw l-Oċean u l-Ilmijiet Tagħna”. Dan isegwi l-istruttura tal-
Formola ta’ Applikazzjoni u jipprovdi tliet eżempji fittizji — wieħed għal kull komunità ta’ atturi 
(komunitajiet tas-sajd, tal-port u tal-gżejjer) — biex juri kif jitwieġbu b’mod effettiv il-mistoqsijiet 
fil-formola. Il-formola ta’ applikazzjoni hija aċċessibbli minn:  
https://ec.europa.eu/eusurvey/runner/Cycle2_TechnicalAssistance_Communities_MissionO
cean  
 
L-eżempji pprovduti f’dan id-dokument huma għal skopijiet illustrattivi biss. Dawn huma fittizji 
u ddisinjati biex jgħinu lill-applikanti jifhmu l-proċess ta’ applikazzjoni. L-applikanti mhumiex 
meħtieġa jużaw jew jibbażaw is-sottomissjonijiet tagħhom fuq dawn l-eżempji. Huma mħeġġa 
jippreżentaw kontenut oriġinali u rilevanti li jirrifletti l-ħtiġijiet u l-approċċi tal-proġett tagħhom 
stess. L-eżempji ma għandhomx jiġu interpretati bħala mudelli obbligatorji jew linji gwida 
għall-proċess ta’ applikazzjoni.  
 
 

 
  

https://ec.europa.eu/eusurvey/runner/Cycle2_TechnicalAssistance_Communities_MissionOcean
https://ec.europa.eu/eusurvey/runner/Cycle2_TechnicalAssistance_Communities_MissionOcean

Il-komunità tal-portijiet: applikazzjoni indikattiva 
Titlu tal-proġett: “Riabilitazzjoni ekomarittima tal-Port ta’ Echo permezz ta’ Soluzzjonijiet Ibbażati fuq 
in-Natura” 

 

Taqsima 1: Informazzjoni dwar il-proġett 

Linji Gwida Ġenerali  Sottotaqsima tal-Formola ta’ Applikazzjoni Eżempji 

Iddeskrivi l-proġett tiegħek, inkluż l-isfond, il-
post, il-problemi li għandu l-għan li jindirizza, l-
objettivi, ir-riżultati mistennija, il-qasam tal-
impatt tas-servizzi li għandhom jitwettqu u l-
benefiċjarji fil-mira. Enfasizza l-iskeda ta’ żmien 
tal-proġett u ddiskuti l-potenzjal tiegħu ta’ titjib 
jew replikazzjoni. 

Jekk jogħġbok ippreżenta u ddeskrivi fil-qosor il-
proġett ippjanat tiegħek (minimu ta’ 250 karattru) 

Dan il-proġett għandu l-għan li jirrestawra ħabitats tal-
baħar u kostali ddegardati fi ħdan il-Port ta’ Echo billi 
joħloq żoni ta’ restawr ekoloġiku lokalizzati. Dawn iż-
żoni se jimplimentaw soluzzjonijiet ibbażati fuq in-
natura bħar-restawr tal-alka tal-qiegħ, il-kostruzzjoni 
ta’ sikek artifiċjali u r-restawr tal-ambjent selvaġġ 
kostali biex tissaħħaħ il-bijodiversità, tittejjeb il-
kwalità tal-ilma u tiġi stabbilizzata ż-żona tal-kosta. 
Billi jiffoka fuq ir-restawr tal-ħabitats fi ħdan il-port, 
dan il-proġett ifittex li jnaqqas l-impatt ambjentali tal-
attivitajiet tal-port filwaqt li jikkontribwixxi għal sforzi 
usa’ tal-UE biex jiġu rrestawrati l-ekosistemi tal-
oċean u tal-ilma sal-2030. Dan se jservi bħala mudell 
għall-integrazzjoni tal-isforzi ta’ konservazzjoni 
f’portijiet industrijali traffikużi. 

Jekk jogħġbok ippreżenta u ddeskrivi fil-qosor l-
isfond (minimu ta’ 200 karattru) 

Il-Port ta’ Echo huwa wieħed mill-akbar u l-aktar 
portijiet attivi fil-Mediterran, li jimmaniġġja traffiku 
marittimu u attivitajiet industrijali sinifikanti. Matul 
deċennji ta’ żvilupp infrastrutturali, l-ekosistemi 
kostali u tal-baħar ta’ madwar il-port raw 
degradazzjoni kbira. Tniġġis minn operazzjonijiet ta’ 
tbaħħir u industrijali, flimkien mal-artifiċjalizzazzjoni 
kostali, wassal għal telf ta’ ħabitats u bijodiversità 
mnaqqsa. Ir-restawr ta’ dawn l-ekosistemi huwa 
kruċjali għat-titjib tal-kwalità tal-ilma, l-appoġġ għall-
ħajja tal-baħar u l-mitigazzjoni tal-impatti tat-tibdil fil-
klima permezz tas-sekwestru tal-karbonju. 

Linji Gwida Ġenerali  Sottotaqsima tal-Formola ta’ Applikazzjoni Eżempji 

Jekk jogħġbok ippreżenta u ddeskrivi fil-qosor il-
post 

Il-proġett se jiġi implimentat ġewwa u madwar il-Port 
ta’ Echo, filwaqt li jiffoka fuq żoni tal-kosta u l-qiegħ 
tal-baħar li ġew iddegradati minn attivitajiet 
industrijali. Żoni fil-mira speċifiċi se jinkludu żoni qrib 
baċiri, rotot tat-tbaħħir u linji tal-kosta artifiċjalizzati. 

Jekk jogħġbok ippreżenta u ddeskrivi fil-qosor il-
problemi li l-proġett għandu l-għan li jindirizza/l-
opportunitajiet (minimu ta’ 200 karattru) 

Il-proġett jindirizza d-degradazzjoni tal-ħabitats tal-
baħar ikkawżata minn attivitajiet industrijali u modifiki 
kostali fil-Port ta’ Echo. L-alka tal-qiegħ, li hija vitali 
għall-bijodiversità tal-baħar, għall-filtrazzjoni tal-ilma 
u għas-sekwestru tal-karbonju, tnaqqset b’mod 
sinifikanti minħabba t-tħammil u t-tniġġis. Iż-żoni 
kostali ġew artifiċjalizzati ħafna, li jwassal għal 
erożjoni u telf ta’ ħabitats naturali. Il-proġett jara dan 
bħala opportunità biex jiġu implimentati soluzzjonijiet 
ibbażati fuq in-natura fi ħdan iż-żona tal-port biex tiġi 
rrestawrata l-bijodiversità, jissaħħu s-servizzi tal-
ekosistema u tittejjeb il-prestazzjoni ambjentali 
ġenerali tal-port. 

Jekk jogħġbok ippreżenta u ddeskrivi fil-qosor l-
objettivi (minimu ta’ 200 karattru) 

Il-proġett għandu l-għan li jistabbilixxi żoni ta’ restawr 
ekoloġiku lokalizzati ġewwa l-port biex jiġu rriabilitati 
ħabitats kritiċi filwaqt li jkun żgurat tfixkil minimu għall-
operazzjonijiet tal-port. Permezz ta’ dawn iż-żoni, il-
proġett se jiffoka fuq it-titjib tal-kwalità tal-ilma u l-
istabbiltà tas-sediment, filwaqt li joħloq pedament 
għal restawr ekoloġiku usa’. Il-proġett ifittex ukoll li 
jirrestawra 10 ettari ta’ alka tal-qiegħ, isaħħaħ il-
bijodiversità tal-baħar, itejjeb il-kwalità tal-ilma u jżid 
is-sekwestru tal-karbonju. Barra minn hekk, il-proġett 
se jirrestawra l-ambjent selvaġġ ta’ 5 km ta’ żoni 
kostali artifiċjalizzati b’veġetazzjoni nattiva, jgħin biex 
jistabbilizza s-sedimenti, inaqqas l-erożjoni u 
jappoġġja r-reżiljenza tal-ekosistema. L-għan 
ġenerali huwa li jinħoloq mudell replikabbli għal 
soluzzjonijiet ibbażati fuq in-natura f’ambjenti ta’ 
portijiet industrijali, li juri l-fattibbiltà tal-bilanċ bejn 
attivitajiet ekonomiċi u restawr ambjentali. 

Linji Gwida Ġenerali  Sottotaqsima tal-Formola ta’ Applikazzjoni Eżempji 

Jekk jogħġbok ippreżenta u ddeskrivi fil-qosor il-
benefiċjarji fil-mira  

Il-ħajja u l-ekosistemi tal-baħar fiż-żona tal-port, li 
jibbenefikaw minn restawr tal-ħabitat u bijodiversità 
mtejba. 
 
L-awtoritajiet tal-port u l-persunal operazzjonali, li 
se jibbenefikaw mir-reputazzjoni ambjentali msaħħa 
tal-port u mir-riskji ekoloġiċi mnaqqsa. 
Il-komunitajiet lokali madwar Echo, li se 
jesperjenzaw ambjenti kostali aktar nodfa u 
benefiċċji potenzjali għat-turiżmu minn ambjenti 
naturali mtejba. 
Il-kumpaniji tat-tbaħħir u industrijali, li se 
jibbenefikaw minn prattiki ta’ ġestjoni ambjentali 
mtejba li jallinjaw mar-regolamenti tal-UE. 

Jekk jogħġbok ippreżenta u ddeskrivi fil-qosor ir-
riżultati mistennija (minimu ta’ 200 karattru) 

Ir-riżultati mistennija huma:  

• Ir-restawr ta’ 10 ettari ta’ alka tal-qiegħ sal-2027, 
li jipprovdu ħabitat kritiku għal speċijiet tal-baħar u 
jtejbu l-kwalità tal-ilma permezz tal-filtrazzjoni 
naturali. 

• Ir-restawr tal-ambjent selvaġġ ta’ 5 km ta’ żoni 
kostali sal-2027, li jnaqqas l-erożjoni u jsaħħaħ ir-
reżiljenza kostali għat-tibdil fil-klima. 

• It-tnaqqis tat-tnixxija ta’ nutrijenti sal-2030, li 
jikkontribwixxi għal ilmijiet aktar nodfa u 
ekosistemi aktar b’saħħithom. 

• Żieda fil-bijodiversità u s-sekwestru tal-
karbonju ġewwa ż-żoni ta’ restawr, li 
jikkontribwixxu għal għanijiet tal-klima u ambjentali 
lokali u tal-UE. 

Jekk jogħġbok ippreżenta u ddeskrivi fil-qosor iż-
żona ta’ impatt tas-servizzi mwettqa (minimu ta’ 
100 karattru) 

Il-proġett se jkollu impatt sinifikanti fuq il-
bijodiversità tal-baħar, il-kwalità tal-ilma, il-
kontroll tal-erożjoni kostali u s-sekwestru tal-
karbonju ġewwa l-Port ta’ Echo u l-
ekosistemi ta’ madwaru. 

X’inhi d-data mistennija tal-bidu tal-proġett? Marzu 2025 

Linji Gwida Ġenerali  Sottotaqsima tal-Formola ta’ Applikazzjoni Eżempji 

X’inhi d-data mistennija tat-tmiem tal-proġett? Diċembru 2030 

Jekk jogħġbok iddeskrivi kif il-proġett ippjanat jista’ 
potenzjalment jiġi estiż u/jew jiġi rreplikat f’kuntesti 
oħrajn? (minimu ta’ 200 karattru) 

Iż-żoni ta’ restawr ekoloġiku u s-soluzzjonijiet ibbażati 
fuq in-natura tal-proġett joffru mudell skalabbli li jista’ 
jkun adattat għal portijiet Mediterranji jew żoni 
industrijali kostali oħrajn. Billi juri kif soluzzjonijiet 
ibbażati fuq in-natura jistgħu jikkoeżistu ma’ 
operazzjonijiet ta’ portijiet bi traffiku qawwi, il-proġett 
jipprovdi qafas replikabbli għal portijiet oħrajn biex 
inaqqsu l-impronta ekoloġika tagħhom filwaqt li 
jkomplu bl-attivitajiet ekonomiċi. Dan il-mudell jista’ 
jiġi promoss permezz tan-networks ta’ 
konservazzjoni reġjonali u tal-UE, filwaqt li jħeġġeġ 
proġetti simili f’portijiet oħrajn li qegħdin jiffaċċjaw 
sfidi ta’ degradazzjoni ambjentali. It-tagħlimiet 
meħudin f’Echo jistgħu jiġu applikati għal portijiet 
iżgħar jew akbar, u b’hekk jikkontribwixxu għal 
għanijiet ambjentali u ta’ konservazzjoni tal-UE usa’. 



 
Gwida għall-applikazzjonijiet: Assistenza teknika biex tappoġġja l-implimentazzjoni tal-Missjoni 

 

 
6 

Taqsima 2: Allinjament mal-Objettivi tal-Missjoni Oċean u impatti u sinerġiji 
ma’ inizjattivi ta’ politika oħrajn 

Linji Gwida Ġenerali  Sottotaqsima tal-Formola ta’ Applikazzjoni Eżempji 

Dettalji dwar kif il-proġett tiegħek jallinja 
mal-objettivi u l-miri tal-Missjoni Oċean u 
Ilmijiet, inklużi l-impatti u s-sinerġiji 
mistennija tiegħu ma’ inizjattivi ta’ politika 
oħrajn. 

Jekk jogħġbok spjega għalfejn l-objettivi u l-miri 
magħżula huma rilevanti għall-proġett tiegħek u kif il-
proġett tiegħek se jikkontribwixxi biex jilħaqhom 
(minimu ta’ 200 karattru għal kull objettiv magħżul) 

Objettiv 1: Dan il-proġett jallinja mal-ewwel objettiv tal-
Missjoni billi jiffoka fuq ir-riabilitazzjoni ta’ ħabitats 
iddegradati ġewwa l-Port ta’ Echo billi jintużaw 
soluzzjonijiet ibbażati fuq in-natura. Aktar milli jistabbilixxi 
MPA fuq skala sħiħa, il-proġett se jimplimenta żoni ta’ 
restawr ekoloġiku lokalizzati ġewwa l-port, fejn se 
jitwettqu attivitajiet bħar-restawr tal-alka tal-qiegħ, il-
kostruzzjoni ta’ sikek artifiċjali u r-restawr tal-ambjent 
selvaġġ taż-żoni kostali. Dawn iż-żoni se jiffunzjonaw 
bħala żoni ta’ protezzjoni parzjali, billi jiġi mminimizzat l-
impatt tal-bniedem filwaqt li jiġi promoss l-irkupru tal-
bijodiversità. Dan l-approċċ jallinja mal-mira tal-UE li 
tirrestawra ħabitats ta’ qiegħ il-baħar degradati, 
speċjalment f’reġjuni kostali industrijalizzati ħafna bħal 
Echo. 

Objettiv 2: Il-proġett jikkontribwixxi għat-tnaqqis tat-
tniġġis permezz ta’ filtrazzjoni tal-ilma msaħħaħ 
ipprovdut minn alka tal-qiegħ irrestawrata u bl-
implimentazzjoni ta’ miżuri ta’ kontroll tat-tniġġis f’żoni ta’ 
restawr ekoloġiku. Dawn is-sistemi ta’ filtrazzjoni bbażati 
fuq in-natura se jaqbdu s-sustanzi niġġiesa mill-ilma tax-
xeba’, u b’hekk itejbu l-kwalità tal-ilma. Billi jindirizza l-
impatt dirett tal-attivitajiet tal-portijiet, il-proġett se 
jnaqqas it-tnixxija ta’ nutrijenti u t-tniġġis kimiku miż-żoni 
tal-baħar tal-madwar. Filwaqt li MPA b’kontrolli stretti 
tista’ ma tkunx fattibbli f’żona bi traffiku qawwi bħal Echo, 
l-istabbiliment ta’ żoni ta’ restawr xorta jista’ 
jikkontribwixxi b’mod sinifikanti għall-objettivi tal-Missjoni 
li jitnaqqas it-tniġġis, b’mod partikolari skart tal-baħar u 
telf tan-nutrijenti. 

Jekk jogħġbok spjega meta l-proġett tiegħek għandu 
l-għan li jikseb impatti speċifiċi fl-allinjament mal-
objettivi u l-miri tal-Missjoni Oċean u Ilma, inklużi 

L-impatti ta’ dan il-proġett huma ddisinjati biex ikunu 
realistiċi, bi progress gradwali fir-restawr ekoloġiku li jista’ 
jitkejjel u r-riżultati mistennija elenkati fit-taqsima 

Linji Gwida Ġenerali  Sottotaqsima tal-Formola ta’ Applikazzjoni Eżempji 

aspettattivi u skedi ta’ żmien kwantifikabbli. (minimu 
ta’ 200 karattru) 

preċedenti jippreżentaw objettivi intermedji u skeda ta’ 
żmien prevista għall-ilħuq tagħhom. Sal-2030, dawn l-
interventi huma mistennija li jwasslu għal titjib ta’ 20% fl-
indikaturi tal-bijodiversità lokali u 30% ta’ tnaqqis fit-
tnixxija tan-nutrijenti fl-ilmijiet tal-madwar. Dawn iż-żoni 
ta’ restawr se jissekwestraw ukoll il-karbonju, u b’hekk se 
jikkontribwixxu għall-għanijiet tan-newtralità karbonika 
tal-UE. 

Il-proġett tiegħek kif jaħdem b’sinerġija (jiġifieri jiġi 
estiż, jiġi replikat) ma’ inizjattivi ta’ politika eżistenti 
oħrajn fil-livelli tal-UE, nazzjonali u lokali? 

Sinerġiji ma’ Inizjattivi ta’ Politika Eżistenti: Dan il-proġett 
jappoġġja l-Istrateġija tal-Bijodiversità tal-UE għall-2030, 
li tappella għall-protezzjoni ta’ 30% tal-ibħra Ewropej, 
iżda jirrikonoxxi l-isfida li jiġu stabbiliti MPAs 
kompletament protetti ġewwa żoni industrijalizzati ħafna. 
Minflok, se joħloq żoni ta’ lqugħ ekoloġiċi li jippromwovu 
l-bijodiversità filwaqt li jippermettu li jitkomplew 
operazzjonijiet tal-portijiet. Il-proġett jallinja wkoll mad-
Direttiva Kwadru dwar l-Istrateġija Marina (MSFD) billi 
jtejjeb l-istatus ekoloġiku ta’ ambjenti tal-baħar permezz 
ta’ sforzi ta’ restawr tal-ħabitats u ta’ tnaqqis tat-tniġġis. 
Fuq livell nazzjonali, jikkontribwixxi għall-Istrateġija 
Nazzjonali għall-Bijodiversità, li tagħti prijorità lill-
konservazzjoni tal-baħar u l-ġestjoni sostenibbli tar-
riżorsi tal-baħar, b’mod partikolari f’żoni b’attività għolja 
tal-bniedem. 

 
 
 

Taqsima 3: Il-fattibbiltà tal-proġett 

Linji Gwida Ġenerali  Sottotaqsima tal-Formola ta’ Applikazzjoni Eżempji 

Ippreżenta l-aspetti finanzjarji tal-proġett 
tiegħek, inklużi l-baġit ippjanat u s-sorsi ta’ 
finanzjament (inkluż l-awtoinvestiment 
(allokazzjoni finanzjarja jew tal-jiem tax-
xogħol)). Identifika l-ħtiġijiet tal-proġett 

X’inhu l-baġit mistenni/ippjanat tiegħek? Jekk 
jogħġbok ipprovdi, sa fejn huwa possibbli, 
informazzjoni dwar id-diżaggregazzjoni skont l-
element tal-kost għall-proġett.  

Il-baġit totali għall-proġett huwa stmat li huwa EUR 4.5 
miljun, imqassma fl-oqsma ewlenin li ġejjin: 

• Restawr tal-Alka ta-Qiegħ (10 ettari): EUR 1.5 miljun 

• Restawr tal-Ambjent Selvaġġ Kostali u Kontroll tal-
Erożjoni (5 km): EUR 1.2 miljun 

tiegħek, l-akbar tliet sfidi/imblokkaturi 
għall-implimentazzjoni tiegħu u kif tippjana 
li tindirizzahom. 

• Mitigazzjoni tat-Tniġġis u Sistemi ta’ Monitoraġġ: EUR 
800,000 

• Stabbiliment ta’ Żoni ta’ Restawr Ekoloġiku: EUR 
600,000 

• Ġestjoni, Studji u Konformità tal-Proġett: EUR 400,000 
Dan il-baġit se jkopri l-kost ta’ infrastruttura meħtieġa, 
xogħol, tagħmir, valutazzjonijiet ambjentali u monitoraġġ 
u manutenzjoni kontinwi matul iċ-ċiklu tal-ħajja tal-
proġett. 

Għandek finanzjament garantit jew potenzjali għall-
azzjoni tiegħek? Jekk iva, jekk jogħġbok identifika s-
sorsi u l-ammont (inklużi l-programm ta’ finanzjament, 
l-awtoinvestiment, l-allokazzjoni finanzjarja jew ta’ 
jiem tax-xogħol, eċċ.).  

Bħalissa, nofs il-baġit tal-proġett huwa garantit, u 
għaddejjin diskussjonijiet ma’ bosta sorsi ta’ finanzjament 
potenzjali sabiex ikopru n-nofs li jifdal: 
Finanzjament Garantit: 

• Awtorità tal-Port ta’ Echo: Impenn ta’ EUR 1 miljun 
f’awtoinvestiment ġie garantit mill-awtorità tal-port, 
inklużi allokazzjoni ta’ jiem tax-xogħol minn timijiet 
ambjentali interni u appoġġ infrastrutturali. 

• Settur Privat u NGOs: Bosta NGOs ambjentali u 
kumpaniji involuti f’teknoloġiji ekoloġiċi esprimew 
interess li jikkofinanzjaw. EUR 100,000 ġew garantiti 
permezz ta’ għotjiet u donazzjonijiet minn dawn is-
sħab. 

• L-Università ta’ Echo: Impenn li tipprovdi appoġġ mhux 
finanzjarju fil-forma ta’ jiem tax-xogħol mill-fakultà u 
mit-timijiet ta’ riċerka tagħha, bil-kontribut ta’ għarfien 
espert għall-monitoraġġ ambjentali u għall-istrateġiji 
tar-restawr. 

Finanzjament Potenzjali (Qed Jiġi Diskuss): 

• Applikazzjoni għal EUR 2.5 miljun taħt il-Programm 
LIFE hija ppjanata li tappoġġja l-isforzi ta’ restawr 
ekoloġiku. 

• Gvern Nazzjonali: Hemm diskussjonijiet għaddejjin 
mal-Ministeru tal-Ambjent nazzjonali għal EUR 
500,000 addizzjonali ta’ appoġġ permezz tal-fondi tar-
restawr kostali u tal-baħar nazzjonali. 

Jekk jogħġbok speċifika x’inhuma l-akbar tliet 
sfidi/imblokkaturi għall-implimentazzjoni ppjanata tal-

1. Ostakli Regolatorji 
2. Sfidi tekniċi 

proġett tiegħek. Jekk jogħġbok agħżel skont il-
prijorità. 

• Sfidi tekniċi 

• Disponibbiltà tal-forza tax-xogħol tas-sengħa 

• Sfidi finanzjarji 

• Ostakli regolatorji 

• Ippjanar tal-proġett 

(Għażla minn menù drop-down) 

3. Sfidi finanzjarji 

Jekk jogħġbok ippreżenta l-isfidi/l-imblokkaturi tal-
proġett tiegħek (minimu ta’ 250 karattru) 

1. Ostakli Regolatorji: L-istabbiliment ta’ żoni ta’ restawr 
ekoloġiku f’port ta’ dan id-daqs u sinifikat ekonomiku 
jeżiġi orjentazzjoni fl-oqfsa regolatorji kumplessi. 
Jista’ jkun hemm kunflitti bejn il-konservazzjoni 
ambjentali u l-għanijiet ekonomiċi. Se titwettaq 
valutazzjoni tal-impatt ambjentali biex tallinja l-
proġett mal-oqfsa legali. Ħidma bikrija mal-
awtoritajiet tal-port u mal-partijiet ikkonċernati se 
tiżgura li l-proġett jikkonforma mar-regolamenti 
filwaqt li jinżammu l-operazzjonijiet tal-port. Huwa 
meħtieġ konsulent legali ddedikat għal orjentazzjoni 
f’din il-kumplessità regolatorja. 

2. Sfidi tekniċi: L-implimentazzjoni ta’ restawr tal-ħabitat 
fuq skala kbira f’ambjent ta’ port industrijali bi traffiku 
qawwi teżiġi ppjanar b’attenzjoni biex jiġi evitat tfixkil 
għat-tbaħħir u għall-attivitajiet tal-port. L-isfida 
teknika hija li jiġi żgurat li l-isforzi ta’ restawr (eż. 
tħawwil ta’ alka tal-qiegħ) ikunu ta’ suċċess f’ambjent 
bi tniġġis u attività tal-bniedem sinifikanti. Il-proġett se 
jikkollabora ma’ bijoloġisti tal-baħar u esperti tekniċi 
fir-restawr tal-ħabitats biex jiżviluppa metodi ta’ 
restawr imfassla apposta għal ambjenti ta’ port 
industrijali. 

3. Sfidi finanzjarji: Għalkemm il-proġett iggarantixxa 
nofs il-finanzjament u għandu sorsi ta’ finanzjament 
potenzjali, għad fadal lakuna fil-finanzjament garantit. 
Jekk applikazzjonijiet ta’ finanzjament tal-UE jew 
nazzjonali jiġu mdewma jew miċħuda, dan jista’ jfixkel 

l-iskeda taż-żmien tal-proġett. Il-proġett jeħtieġ li 
jadotta strateġija ta’ implimentazzjoni gradwali, li 
tippermetti li l-ħidma tibda b’fondi garantiti eżistenti 
filwaqt li jkompli jfittex u jippjana għal finanzjament 
addizzjonali. 

 
 
 
 

Taqsima 4: Ħtiġijiet tal-Assistenza Teknika 

Linji Gwida Ġenerali  Sottotaqsima tal-Formola ta’ Applikazzjoni Eżempji 

Identifika u kklassifika tliet tipi ta’ 
assistenza teknika meħtieġa mill-menù 
drop-down u ddeskrivi kif se tindirizza l-
isfidi tal-proġett tiegħek. Barra minn hekk, 
spjega l-valur miżjud u r-rilevanza tat-TA 
għall-proġett tiegħek. 

Liema tip speċifiku ta’ assistenza teknika jindirizza l-
ħtiġijiet tal-proġett tiegħek bl-aktar mod adegwat? It-
tipi ta’ assistenza teknika jistgħu jinstabu fit-Taqsima 
“Servizzi li għandhom jiġu pprovduti” tas-Sejħa għal 
Espressjoni ta’ Interess. Jekk jogħġbok ikklassifika l-
għażliet disponibbli skont l-ordni ta’ prijorità.  

• Regolatorja 

• Teknika 

• Ekonomika/Finanzjarja 

• Operazzjonali 

• Kummerċjali 

• Ambjentali 

(Għażla minn menù drop-down) 

1. Regolatorja  

2. Teknika 

3. Ekonomika/Finanzjarja 
 

Jekk jogħġbok iddeskrivi fid-dettall l-assistenza 
teknika mitluba (il-ħtiġijiet tal-proġett tiegħek 
identifikati fil-mistoqsija preċedenti) u kif se tindirizza 
u tegħleb l-isfidi tal-proġett ippjanat tiegħek? 

1. Regolatorja: Minħabba l-ostakli regolatorji sinifikanti 
identifikati, b’mod partikolari l-kumplessità li wieħed 
jopera ġewwa port industrijali traffikuż u jibbilanċja 
sforzi ta’ konservazzjoni ma’ rekwiżiti legali, l-
Assistenza Regolatorja hija l-akbar prijorità. Il-proġett 
jeħtieġ appoġġ għal orjentazzjoni fl-oqfsa regolatorji 
nazzjonali u tal-UE kumplessi li jirregolaw il-

konservazzjoni ambjentali f’żoni operazzjonali bħall-
portijiet. Barra minn hekk, hija meħtieġa ċarezza 
legali dwar kif żoni ta’ restawr ekoloġiku jistgħu jiġu 
stabbiliti mingħajr ma jitfixklu l-attivitajiet ekonomiċi 
tal-port. Billi jikseb dan l-għarfien espert, il-proġett se 
jimmitiga r-riskji assoċjati ma’ kunflitti legali u 
regolatorji potenzjali, li huwa kruċjali għal 
implimentazzjoni ta’ suċċess u f’waqtha. 

2. Teknika: L-isfidi tekniċi huma sinifikanti minħabba d-
diffikultà ta’ implimentazzjoni ta’ soluzzjonijiet 
ibbażati fuq in-natura bħar-restawr tal-alka tal-qiegħ 
f’ambjent industrijali. Huwa meħtieġ kontribut espert 
biex jiġi żgurat is-suċċess ta’ dawn l-interventi, 
speċjalment meta wieħed iqis il-livelli għoljin ta’ 
tniġġis u traffiku marittimu kostanti fiż-żona tal-port. 
Dan l-appoġġ tekniku se jsaħħaħ il-fattibbiltà tal-
proġett billi jipprovdi metodi pprovati xjentifiċi li 
jnaqqsu r-riskji ta’ falliment tar-restawr tal-ħabitat. 

3. Ekonomika/Finanzjarja: Il-proġett jiffaċċja sfidi 
finanzjarji potenzjali minħabba l-lakuni fil-
finanzjament garantit, speċjalment jekk ikun hemm 
dewmien fl-aċċess għall-finanzjament minn 
programmi tal-UE bħal Orizzont Ewropa u l-
Programm LIFE. Hemm ħtieġa ta’ appoġġ fl-irfinar 
tal-istrateġija finanzjarja tal-proġett u fl-
identifikazzjoni ta’ opportunitajiet ta’ finanzjament 
addizzjonali, kif ukoll l-ottimizzazzjoni tal-analiżijiet 
tal-kostijiet-benefiċċji għall-partijiet ikkonċernati. 

Il-komunità tas-sajd: applikazzjoni indikattiva 
Titlu tal-proġett: “Sajd Newtrali f’Termini ta’ Emissjonijiet tal-Karbonju u Ċirkolari f’Delta” 
 

Taqsima 1: Informazzjoni dwar il-proġett 

Iddeskrivi l-proġett tiegħek, inkluż l-isfond, 
il-post, il-problemi li għandu l-għan li 
jindirizza, l-objettivi, ir-riżultati mistennija, 
il-qasam tal-impatt tas-servizzi li 
għandhom jitwettqu u l-benefiċjarji fil-mira. 
Enfasizza l-iskeda ta’ żmien tal-proġett u 
ddiskuti l-potenzjal tiegħu ta’ titjib jew 
replikazzjoni. 

Jekk jogħġbok ippreżenta u ddeskrivi fil-qosor il-
proġett ippjanat tiegħek (minimu ta’ 250 karattru) 

Dan il-proġett se jappoġġja l-komunità tas-sajd f’Delta fit-
tranżizzjoni tagħha lejn ekonomija blu newtrali f’termini 
ta’ emissjonijiet tal-karbonju u ċirkolari. Il-proġett se jniedi 
l-proġett pilota tal-modifika retroattiva ta’ bejn 10 u 15-il 
bastiment tas-sajd b’magni elettriċi ibridi biex jikseb 
tnaqqis ta’ bejn 15 u 20% fl-emissjonijiet tal-karbonju sal-
2028, meta mqabbel ma’ operazzjonijiet kurrenti li 
jaħdmu bid-diżil. B’mod parallel, se jiġu installati żewġ 
unitajiet modulari tal-ipproċessar tal-iskart tal-ħut 
f’faċilitajiet tal-ipproċessar tal-ħut lokali biex jikkonvertu l-
iskart mill-ipproċessar tal-ħut fi prodotti sekondarji ta’ 
valur, bħal frakass tal-fdal tal-ħut u fertilizzanti organiċi. 
Barra minn hekk, se tiġi ppruvata b’mod sperimentali 
sistema ta’ akkwakultura multitrofika fuq skala żgħira biex 
jintuża mill-ġdid l-iskart tal-ħut, filwaqt li tittejjeb l-

effiċjenza fir-riżorsi. Dawn l-inizjattivi pilota se jservu 
bħala prova tal-kunċett, bil-għan li l-elementi ta’ suċċess 
jiġu estiżi għal aktar bastimenti u applikazzjonijiet usa’ ta’ 
użu mill-ġdid tal-iskart f’fażijiet futuri. 

Jekk jogħġbok ippreżenta u ddeskrivi fil-qosor l-
isfond (minimu ta’ 200 karattru) 

Delta hija ċentru tas-sajd ewlieni fejn l-industrija tas-sajd 
lokali tiffaċċja pressjoni mill-kostijiet tal-fjuwil li qegħdin 
jiżdiedu, mir-regolamenti ġodda dwar il-karbonju u mill-
prattiki ta’ ġestjoni tal-iskart mhux effiċjenti. It-tranżizzjoni 
għal teknoloġiji tas-sajd b’livell baxx ta’ emissjonijiet ta’ 
karbonju u l-adozzjoni ta’ prattiki tal-ekonomija ċirkolari 
huma vitali biex tiġi żgurata s-sostenibbiltà fuq terminu 
twil tas-sajd tal-komunità.  

Jekk jogħġbok ippreżenta u ddeskrivi fil-qosor il-post Il-proġett se jiġi implimentat fi ħdan il-komunità tas-sajd 
ta’ Delta tul il-kosta tal-Baħar Baltiku.  

Jekk jogħġbok ippreżenta u ddeskrivi fil-qosor il-
problemi li l-proġett għandu l-għan li jindirizza/l-
opportunitajiet (minimu ta’ 200 karattru) 

Il-bastimenti tas-sajd lokali f’Delta fil-biċċa l-kbira 
tagħhom jaħdmu bid-diżil, u b’hekk jikkontribwixxu b’mod 
sinifikanti għall-emissjonijiet tal-karbonju. Barra minn 
hekk, porzjon kbir ta’ skart mill-ipproċessar tal-ħut 
jintrema jew mhuwiex użat biżżejjed. Dan il-proġett 
għandu l-għan li jnaqqas l-impronta tal-karbonju tal-
operazzjonijiet tas-sajd u li jintroduċi prattiki tal-
ipproċessar tal-iskart ċirkolari. Dawn l-isforzi t-tnejn li 
huma se jnaqqsu l-emissjonijiet u joħolqu valur 
ekonomiku minn riżorsi li qabel kienu jintremew. Is-
sistema tal-akkwakultura multitrofika tirrappreżenta 
opportunità addizzjonali li jitnaqqas ulterjorment l-iskart u 
li tissaħħaħ l-effiċjenza fir-riżorsi tal-akkwakultura. 

Jekk jogħġbok ippreżenta u ddeskrivi fil-qosor l-
objettivi (minimu ta’ 200 karattru) 

Il-proġett għandu l-għan li: 
 

Iniedi l-proġett pilota tal-modifika retroattiva ta’ bejn 10 u 
15-il bastiment tas-sajd b’magni elettriċi ibridi sal-2028. 
Jinstalla żewġ unitajiet modulari tal-ipproċessar tal-iskart 
tal-ħut sal-2027. 
Iniedi proġett pilota ta’ sistema tal-akkwakultura 
multitrofika ta’ 0.5 ettari sal-2026. 

Jipprovdi taħriġ u bini tal-kapaċitajiet għas-sajjieda u 
għall-proċessuri sa nofs l-2026. 

Jekk jogħġbok ippreżenta u ddeskrivi fil-qosor il-
benefiċjarji fil-mira  

Is-sajjieda f’Delta, li se jibbenefikaw minn kostijiet tal-
fjuwil aktar baxxi, emissjonijiet imnaqqsin u flussi tad-
dħul ġodda minn prodotti sekondarji mill-iskart. 
Il-kumpaniji tal-ipproċessar tal-ħut, li se jikkapitalizzaw 
fuq l-użu mill-ġdid tal-iskart tal-ħut, it-tnaqqis tal-kostijiet 
tar-rimi u l-ġenerazzjoni ta’ flussi tad-dħul ġodda. 
L-ekosistemi tal-baħar lokali, li se jibbenefikaw minn 
tniġġis u emissjonijiet tal-karbonju mnaqqsa, li 
jikkontribwixxu għal popolazzjonijiet tal-ħut u bijodiversità 
aktar b’saħħithom. 
L-ekonomija lokali, li se tgawdi minn prattiki sostenibbli li 
joħolqu impjiegi u flussi ta’ dħul ġodda filwaqt li jiġu 
osservati r-regolamenti ta’ sostenibbiltà tal-UE. 

Jekk jogħġbok ippreżenta u ddeskrivi fil-qosor ir-
riżultati mistennija (minimu ta’ 200 karattru) 

Sal-2028, il-proġett huwa mistenni li jilħaq tnaqqis ta’ bejn 
15 u 20% fl-emissjonijiet tal-karbonju mill-10 sa 15-il 
bastiment tas-sajd b’modifika retroattiva fil-proġett pilota. 
Il-proġett se jippermetti wkoll l-użu mill-ġdid ta’ mill-anqas 
50% tal-iskart mill-ipproċessar tal-ħut, li se jiġi kkonvertit 
fi frakass tal-fdal tal-ħut u fertilizzanti organiċi sal-2027. 
Sal-2026, it-tlestija b’suċċess tal-proġett pilota tal-
akkwakultura multitrofika se turi l-integrazzjoni tal-iskart 
tal-ħut f’sistemi tal-akkwakultura. Fl-aħħar nett, il-proġett 
se jirriżulta f’kapaċità lokali akbar permezz ta’ programmi 
ta’ taħriġ, li jiżguraw li l-komunità hija mgħammra biex 
tadotta u tespandi dawn il-prattiki sostenibbli, filwaqt li 
jippromwovu r-reżiljenza ambjentali u ekonomika fuq 
terminu twil. 

Jekk jogħġbok ippreżenta u ddeskrivi fil-qosor iż-
żona ta’ impatt tas-servizzi mwettqa (minimu ta’ 
100 karattru) 

Il-proġett se jkollu impatt fuq il-komunità tas-sajd ta’ 
Delta, billi jikkontribwixxi għat-tnaqqis fl-emissjonijiet tal-
karbonju, għall-effiċjenza fir-riżorsi u għat-tranżizzjoni 
usa’ għal ekonomija blu sostenibbli. Il-proġett għandu 
wkoll l-għan li jnaqqas l-impatti ambjentali fil-Baħar 
Baltiku billi jippromwovi prattiki ċirkolari li jibbenefikaw 
kemm l-ekonomija lokali kif ukoll l-ekosistemi tal-baħar. 

X’inhi d-data mistennija tal-bidu tal-proġett? Jannar 2025  

X’inhi d-data mistennija tat-tmiem tal-proġett? Diċembru 2028 

Jekk jogħġbok iddeskrivi kif il-proġett ippjanat jista’ 
potenzjalment jiġi estiż u/jew jiġi rreplikat f’kuntesti 
oħrajn? (minimu ta’ 200 karattru) 

Il-proġett pilota tal-modifika retroattiva b’magni elettriċi 
ibridi, tal-unitajiet modulari tal-ipproċessar tal-iskart tal-
ħut u tal-akkwakultura multitrofika se jiġi evalwat għall-
fattibbiltà u għall-impatt. Abbażi ta’ dawn ir-riżultati, dawn 
is-soluzzjonijiet jistgħu jiġu estiżi għal aktar bastimenti, 
faċilitajiet u komunitajiet tul il-kosta tal-Baltiku. 

ma’ inizjattivi ta’ politika oħrajn 

Dettalji dwar kif il-proġett tiegħek jallinja 
mal-objettivi u l-miri tal-Missjoni Oċean u 
Ilmijiet, inklużi l-impatti u s-sinerġiji 
mistennija tiegħu ma’ inizjattivi ta’ politika 
oħrajn. 

Jekk jogħġbok spjega għalfejn l-objettivi u l-miri 
magħżula huma rilevanti għall-proġett tiegħek u kif il-
proġett tiegħek se jikkontribwixxi biex jilħaqhom 
(minimu ta’ 200 karattru għal kull objettiv magħżul) 

Objettiv 3: Dan il-proġett jallinja b’mod sod mal-Objettiv 
3, permezz tat-tnaqqis fl-emissjonijiet tal-karbonju, tal-
użu mill-ġdid tal-iskart mill-ipproċessar tal-ħut u tal-
innovazzjoni fl-akkwakultura, il-proġett jindirizza kemm 
is-sostenibbiltà ambjentali kif ukoll ir-reżiljenza 
ekonomika. Barra minn hekk, iwitti t-triq għall-espansjoni 
u r-replikazzjoni, u potenzjalment jittrasforma s-sajd fuq 
skala żgħira tul il-kosta tal-Baltiku u lil hinn minnha. 

Jekk jogħġbok spjega meta l-proġett tiegħek għandu 
l-għan li jikseb impatti speċifiċi fl-allinjament mal-
objettivi u l-miri tal-Missjoni Oċean u Ilma, inklużi 
aspettattivi u skedi ta’ żmien kwantifikabbli. (minimu 
ta’ 200 karattru) 

Sa nofs l-2026: 

• Se jkunu tlestew programmi ta’ taħriġ, li se jfornu lis-

sajjieda u lill-proċessuri lokali l-ħiliet meħtieġa biex 

jadottaw teknoloġiji elettriċi ibridi u prattiki ta’ 

pproċessar tal-iskart. Dan huwa pass kruċjali biex tiġi 

żgurata l-adozzjoni fuq terminu twil tat-teknoloġiji u tal-

prattiki tal-proġett. 

• Is-sistema tal-akkwakultura multitrofika se tkun 

operazzjonali, li se jippermetti lit-tim jittestja kemm l-

iskart tal-ħut jista’ jiġi integrat tajjeb fi prattiki ta’ 

akkwakultura sostenibbli. Se tibda toħroġ data inizjali 

dwar l-effiċjenza tal-użu mill-ġdid tal-iskart. 

Sal-2027: 

• Mill-anqas 50% tal-iskart mill-ipproċessar tal-ħut se 

jintuża mill-ġdid permezz ta’ unitajiet tal-ipproċessar 

modulari, li se jnaqqas l-impatti tar-rimi tal-iskart u 

joħloq flussi ta’ dħul ġodda għall-proċessuri. 

• Modifika Retroattiva b’Magni Elettriċi Ibridi: L-10 sa 15-

il bastiment se jiġu mmodifikati b’mod retroattiv, u se 

jinkiseb tnaqqis ta’ bejn 15 u 20% ta’ emissjonijiet tal-

karbonju. Dan se jservi bħala l-linja bażi għall-

espansjoni tal-flotta elettrika ibrida f’fażijiet futuri. 

Sal-2028: 

• Evalwazzjoni u Espansjoni: L-eżiti tal-modifika 
retroattiva tal-bastimenti, tal-ipproċessar tal-iskart tal-
ħut u tal-proġetti pilota tal-akkwakultura se jiġu 
evalwati, b’enfasi fuq l-espansjoni tal-aktar elementi ta’ 
suċċess għal bastimenti u faċilitajiet tal-ipproċessar 
addizzjonali. Din il-fażi se tgħin biex jiġi ddeterminat kif 
il-kisbiet tal-proġett jistgħu jiġu estiżi fuq livell reġjonali 
jew madwar il-Baħar Baltiku. 

Il-proġett tiegħek kif jaħdem b’sinerġija (jiġifieri jiġi 
estiż, jiġi replikat) ma’ inizjattivi ta’ politika eżistenti 
oħrajn fil-livelli tal-UE, nazzjonali u lokali? 

Il-proġett joħloq sinerġiji mal-politiki tal-UE, nazzjonali u 
lokali li ġejjin: 
Il-Patt Ekoloġiku tal-UE: It-tnaqqis fl-emissjonijiet mill-
bastimenti b’modifika retroattiva u l-użu ċirkolari tal-iskart 
tal-ħut b’mod dirett jappoġġja n-newtralità karbonika u l-
għanijiet tal-ekonomija ċirkolari tal-UE deskritti fil-Patt 
Ekoloġiku. 
Il-Politika Komuni tas-Sajd (PKS): Billi jħeġġeġ prattiki ta’ 
sajd sostenibbli u t-tnaqqis tal-impatti ambjentali, il-
proġett jallinja mal-għan tal-PKS li tikkonserva r-riżorsi 
tal-baħar filwaqt li tippromwovi sajd sostenibbli. 
It-Trasformazzjoni tal-Ekonomija Blu għal Futur 
Sostenibbli tal-UE: Billi tiġi armonizzata s-sostenibbiltà 
ambjentali, ekonomika u soċjali permezz tat-tnaqqis tal-
karbonju, tal-effiċjenza fir-riżorsi u tal-preżervazzjoni tal-
bijodiversità. Filwaqt li sservi bħala proġett pilota li jista’ 
jiġi estiż, din tappoġġja r-reżiljenza għat-tibdil fil-klima u 
toffri mudell replikabbli għal komunitajiet kostali oħrajn, li 
jallinja mal-viżjoni tal-UE għal ekonomija blu 
trasformattiva. 
Il-Fond Ewropew għall-Affarijiet Marittimi, is-Sajd u l-
Akkwakultura (FEMSA): Dan il-proġett jaqbel mal-
għanijiet tal-FEMSA li jiġu appoġġjati l-innovazzjoni u s-
sostenibbiltà fis-sajd. L-enfasi tal-proġett pilota fuq il-
magni elettriċi ibridi u l-akkwakultura jallinja mal-mandat 

tal-FEMSA li jiffinanzja soluzzjonijiet b’livell baxx ta’ 
emissjonijiet ta’ karbonju u effiċjenti fir-riżorsi. 
Il-Pjan Nazzjonali għall-Enerġija u l-Klima (NECP): Il-
proġett jappoġġja l-NECP billi jikkontribwixxi għat-tnaqqis 
tal-emissjonijiet fis-settur tat-trasport (bastimenti tas-
sajd), qasam ta’ prijorità ewlieni għall-istrateġija tal-klima 
nazzjonali. 

Ippreżenta l-aspetti finanzjarji tal-proġett 
tiegħek, inklużi l-baġit ippjanat u s-sorsi ta’ 
finanzjament (inkluż l-awtoinvestiment 
(allokazzjoni finanzjarja jew tal-jiem tax-
xogħol)). Identifika l-ħtiġijiet tal-proġett 
tiegħek, l-akbar tliet sfidi/imblokkaturi 
għall-implimentazzjoni tiegħu u kif tippjana 
li tindirizzahom. 

X’inhu l-baġit mistenni/ippjanat tiegħek? Jekk 
jogħġbok ipprovdi, sa fejn huwa possibbli, 
informazzjoni dwar id-diżaggregazzjoni skont l-
element tal-kost għall-proġett. 

Baġit totali stmat: EUR 2 miljun, allokati kif ġej: 
Proġett Pilota tal-Bastimenti Elettriċi Ibridi (Modifika 
Retroattiva ta’ bejn 10 u 15-il bastiment): EUR 1 miljun. 
Il-kost għall-modifika retroattiva ta’ bastimenti b’magni 
elettriċi ibridi normalment ivarja minn EUR 50,000 sa 
EUR 100,000 għal kull bastiment, skont id-daqs u l-
kumplessità. 
Unitajiet Modulari tal-Ipproċessar tal-Iskart tal-Ħut (żewġ 
unitajiet): EUR 500,000. Il-kost ta’ żewġ unitajiet huwa ta’ 
madwar EUR 500,000. Sistemi modulari bħal dawn 
normalment jiswew madwar EUR 200,000 sa EUR 
250,000 il-waħda, skont il-livell ta’ awtomatizzazzjoni u l-
kapaċità. 
Proġett Pilota tal-Akkwakultura Multitrofika (0.5 ettari): 
EUR 300,000. Is-sistema, li tkopri 0.5 ettari, tiswa EUR 
300,000. Dan il-kost jinkludi l-istabbiliment tal-
infrastruttura, l-istokkjar tal-ispeċijiet (eż. ħaxix tal-baħar, 
bivalvi) u sistemi ta’ monitoraġġ.  
Ġestjoni, Monitoraġġ u Evalwazzjoni tal-Proġett: EUR 
200,000.  

Għandek finanzjament garantit jew potenzjali għall-
azzjoni tiegħek? Jekk iva, jekk jogħġbok identifika s-
sorsi u l-ammont (inklużi l-programm ta’ finanzjament, 
l-awtoinvestiment, l-allokazzjoni finanzjarja jew ta’ 
jiem tax-xogħol, eċċ.).  

Iva, il-proġett huwa ffinanzjat kompletament permezz 
tas-sorsi li ġejjin: 
Il-FEMSA (Il-Fond Ewropew għall-Affarijiet Marittimi, is-
Sajd u l-Akkwakultura): EUR 1.2 miljun biex jiġu 
appoġġjati l-modifika retroattiva tal-bastimenti u l-unitajiet 
modulari tal-ipproċessar tal-iskart tal-ħut. 
Il-Programm LIFE: EUR 800,000 garantiti għall-proġett 
pilota tal-akkwakultura u l-promozzjoni ta’ prattiki tal-
ekonomija ċirkolari. 
Il-Komunità tas-Sajd ta’ Delta impenjat EUR 300,000 
f’awtoinvestiment, inklużi jiem tax-xogħol u appoġġ 
infrastrutturali għall-implimentazzjoni tal-magni elettriċi 
ibridi u tas-sistemi tal-ipproċessar tal-iskart. 
Filwaqt li l-proġett huwa ffinanzjat kompletament, il-
prijorità tagħna hija fuq li niksbu appoġġ għall-elementi 
kruċjali għall-iskalabbiltà u l-prontezza operazzjonali 
aktar milli l-komponenti tal-linja bażi tal-proġett.  

Jekk jogħġbok speċifika x’inhuma l-akbar tliet 
sfidi/imblokkaturi għall-implimentazzjoni ppjanata tal-
proġett tiegħek. Jekk jogħġbok agħżel skont il-
prijorità. 

• Sfidi tekniċi 

• Disponibbiltà tal-forza tax-xogħol tas-sengħa 

• Sfidi finanzjarji 

• Ostakli regolatorji 

• Ippjanar tal-proġett 

1. Ostakli regolatorji 
2. Disponibbiltà tal-forza tax-xogħol tas-sengħa 
3. Mhux applikabbli (Komunikazzjoni u involviment) 

Jekk jogħġbok ippreżenta l-isfidi/l-imblokkaturi tal-
proġett tiegħek (minimu ta’ 250 karattru) 

1. Regolatorja: Il-kumplessità biex wieħed jorjenta ruħu 
fir-regolamenti marittimi, ambjentali u tal-
akkwakultura tal-UE u nazzjonali tista’ twassal għal 
dewmien fil-ħruġ ta’ permessi meħtieġa għall-
bastimenti elettriċi ibridi u għas-sistemi tal-
akkwakultura. Ir-rekwiżiti regolatorji għat-tnaqqis tal-
emissjonijiet tal-karbonju, għall-ġestjoni tal-iskart u 
għall-prattiki tal-akkwakultura jistgħu jippreżentaw 
kumplikazzjonijiet mhux previsti matul il-fażi tal-
implimentazzjoni. 

2. Disponibbiltà tal-forza tax-xogħol tas-sengħa: Il-
proġett ma jinkludix programm dettaljat ta’ taħriġ u ta’ 
bini ta’ kapaċitajiet għall-forza tax-xogħol lokali dwar 
it-tħaddim ta’ bastimenti elettriċi ibridi, ta’ unitajiet tal-
ipproċessar tal-iskart tal-ħut u ta’ sistemi tal-
akkwakultura multitrofika. Is-sajjieda u l-proċessuri 
lokali jistgħu jkunu nieqsa minn ħiliet speċjalizzati 
biex jimmaniġġjaw dawn it-teknoloġiji, li jwassal għal 
dewmien u ineffiċjenzi potenzjali fl-operazzjonijiet. 

3. Komunikazzjoni għall-espansjoni: Il-potenzjal tal-
proġett għall-espansjoni u għar-replikazzjoni 
jiddependi minn kemm jiġu kkomunikati tajjeb ir-
riżultati lill-partijiet ikkonċernati, lil dawk li jfasslu l-
politika u lill-investituri. Mingħajr strateġija ta’ 
komunikazzjoni ċara, is-suċċessi tal-proġett jistgħu 
ma jaslux għand udjenza wiesgħa, li jillimita l-
iskalabbiltà tiegħu. 

Identifika u kklassifika tliet tipi ta’ 
assistenza teknika meħtieġa mill-menù 
drop-down u ddeskrivi kif se tindirizza l-
isfidi tal-proġett tiegħek. Barra minn hekk, 
spjega l-valur miżjud u r-rilevanza tat-TA 
għall-proġett tiegħek. 

Liema tip speċifiku ta’ assistenza teknika jindirizza l-
ħtiġijiet tal-proġett tiegħek bl-aktar mod adegwat? It-
tipi ta’ assistenza teknika jistgħu jinstabu fit-Taqsima 
“Servizzi li għandhom jiġu pprovduti” tas-Sejħa għal 
Espressjoni ta’ Interess. Jekk jogħġbok ikklassifika l-
għażliet disponibbli skont l-ordni ta’ prijorità.  

• Regolatorja 

• Teknika 

• Ekonomika/Finanzjarja 

• Operazzjonali 

• Kummerċjali 

• Ambjentali 

1. Regolatorja  
2. Operazzjonali  
3. Komunikazzjonijiet u Sensibilizzazzjoni  

Jekk jogħġbok iddeskrivi fid-dettall l-assistenza 
teknika mitluba (il-ħtiġijiet tal-proġett tiegħek 
identifikati fil-mistoqsija preċedenti) u kif se tindirizza 
u tegħleb l-isfidi tal-proġett ippjanat tiegħek? 

1. Regolatorja: L-orjentazzjoni fir-rekwiżiti regolatorji 
għall-modifika retroattiva tal-bastimenti, għall-
ipproċessar tal-iskart u għall-operazzjonijiet tal-
akkwakultura hija essenzjali għall-implimentazzjoni 
bla xkiel tal-proġett. Il-proġett jiffaċċja dewmien 
potenzjali jekk il-permessi meħtieġa ma jiġux 
iggarantiti jew jekk jonqos milli jikkonforma ma’ 
standards nazzjonali u tal-UE. Esperti regolatorji se 
jipprovdu appoġġ essenzjali billi jiggwidaw il-
proċess tal-kisba ta’ permessi għall-modifika 
retroattiva ta’ bastimenti elettriċi ibridi u l-
operazzjoni ta’ sistemi tal-akkwakultura bbażati fuq 
l-iskart. Dawn se jiżguraw li l-proġett jikkonforma 
kemm ma’ direttivi tal-UE kif ukoll ma’ regolamenti 
marittimi u ambjentali nazzjonali. 

2. Operazzjonali: L-introduzzjoni ta’ teknoloġiji ġodda, 
bħal bastimenti elettriċi ibridi u unitajiet modulari tal-
ipproċessar tal-iskart tal-ħut, joħloq sfidi 
operazzjonali sinifikanti, b’mod partikolari għall-
forza tax-xogħol lokali, li ma għandhiex esperjenza 
b’dawn is-sistemi. Sabiex jiġu żgurati integrazzjoni 
u operat mingħajr xkiel, il-proġett se jibbenefika mill-
appoġġ tal-esperti biex jissaħħu l-programmi ta’ 
taħriġ bażiku billi jiffoka fuq il-ħiliet prattiċi u s-
soluzzjoni tal-problemi tas-sistema, filwaqt li jħejji l-
forza tax-xogħol għal ġestjoni operazzjonali fuq 
terminu twil. Dan l-appoġġ se jkun kruċjali biex jibni 
l-kapaċità lokali biex mhux biss topera iżda żżomm 
it-teknoloġiji ġodda b’mod effettiv. 

3. Komunikazzjonijiet u sensibilizzazzjoni: 
Komunikazzjoni effettiva tar-riżultati tal-proġett hija 
kruċjali biex tippromwovi kemm is-suċċess fuq 
terminu twil tiegħu kif ukoll il-potenzjal ta’ 
replikazzjoni. Mingħajr strateġija ta’ 
sensibilizzazzjoni ċara u strutturata, l-impatt tal-
proġett jista’ jibqa’ limitat, b’partijiet ikkonċernati 
ewlenin bħal dawk li jfasslu l-politika, l-investituri u 
komunitajiet kostali oħrajn ma jkunux kapaċi 
japprezzaw kompletament il-kisbiet tiegħu jew li 
jqisu inizjattivi simili. Esperti fil-komunikazzjonijiet 
se jkollhom rwol kruċjali billi joħolqu narrattivi ċari u 
interessanti li jittrasformaw l-eżiti tekniċi tal-
proġett—bħat-tnaqqis tal-karbonju u l-użu mill-ġdid 
tal-iskart—fi stejjer konvinċenti u aċċessibbli 
mfassla għal udjenzi differenti. Lil hinn mill-iżvilupp 
tan-narrattiva, l-ispeċjalisti se jfasslu strateġija ta’ 
tixrid komprensiva. Din se tinvolvi l-ħolqien ta’ 
kampanji ta’ sensibilizzazzjoni diġitali, inkluż l-użu 
tal-media soċjali, webinars u dokumenti ta’ sinteżi, 
kif ukoll l-organizzazzjoni ta’ workshops u 
konferenzi biex jintwerew ir-riżultati tal-proġett. 

Il-komunità tal-gżejjer: applikazzjoni indikattiva 
Titlu tal-proġett: “Integrazzjoni tal-Akkwaponika Ċirkolari u tal-Enerġija Rinnovabbli għas-Sigurtà Sostenibbli tal-
Ikel u l-Ilma fuq il-Gżira ta’ Selva” 
 

Taqsima 1: Informazzjoni dwar il-proġett 

Iddeskrivi l-proġett tiegħek, inkluż l-isfond, 
il-post, il-problemi li għandu l-għan li 
jindirizza, l-objettivi, ir-riżultati mistennija, 
il-qasam tal-impatt tas-servizzi li 
għandhom jitwettqu u l-benefiċjarji fil-mira. 
Enfasizza l-iskeda ta’ żmien tal-proġett u 
ddiskuti l-potenzjal tiegħu ta’ titjib jew 
replikazzjoni. 

Jekk jogħġbok ippreżenta u ddeskrivi fil-qosor il-
proġett ippjanat tiegħek (minimu ta’ 250 karattru) 

Dan il-proġett fuq Selva jikkombina sistema tal-
akkwaponika ċirkolari mal-enerġija solari biex jindirizza 
s-sigurtà tal-ikel, il-konservazzjoni tal-ilma u r-reżiljenza 
tal-enerġija. Is-sistema tintegra l-produzzjoni tal-ħut u tal-
ħxejjex fi ħdan ċirkwit magħluq li jimminimizza l-ħela tar-
riżorsi filwaqt li juża l-enerġija rinnovabbli għal 
operazzjonijiet newtrali f’termini ta’ emissjonijiet tal-
karbonju. Il-proġett, li tfassal bħala mudell replikabbli 
għal gżejjer oħrajn, jappoġġja l-għanijiet tal-UE għal 
ekonomija blu sostenibbli u reżiljenza f’żoni b’riżorsi 
limitati. 

Jekk jogħġbok ippreżenta u ddeskrivi fil-qosor l-
isfond (minimu ta’ 200 karattru) 

Il-gżira hija dipendenti ħafna fuq l-ikel u l-enerġija 
importati, li jagħmilha vulnerabbli għal tfixkil fil-provvista 
u jżid l-impronta ambjentali tagħha. Barra minn hekk, ir-
riżorsi lokali tal-ilma ħelu huma limitati. Dan il-proġett 
jintroduċi sistema tal-akkwaponika li taħdem bl-enerġija 
solari biex tinbena r-reżiljenza lokali, titnaqqas id-
dipendenza fuq l-importazzjonijiet u jiġu kkonservati r-
riżorsi tal-ilma permezz ta’ operazzjonijiet b’ċirkwit 
magħluq u effiċjenti. 

Jekk jogħġbok ippreżenta u ddeskrivi fil-qosor il-post Il-proġett se jiġi implimentat fuq sit ta’ 0.25 ettari pprovdut 
mill-komunità ta’ Selva fuq il-kosta tan-Nofsinhar, b’unità 
tal-akkwaponika ta’ 500 metru kwadru u impjant solari ta’ 

250 metru kwadru li flimkien iservu bħala proġett pilota 
għall-produzzjoni tal-ikel u tal-enerġija effiċjenti fir-riżorsi. 

Jekk jogħġbok ippreżenta u ddeskrivi fil-qosor il-
problemi li l-proġett għandu l-għan li jindirizza/l-
opportunitajiet (minimu ta’ 200 karattru) 

Id-dipendenza fuq l-ikel importat u r-riżorsi tal-ilma limitati 
joħolqu sfidi ta’ sostenibbiltà għal Selva. Dan il-proġett 
jipprovdi soluzzjoni lokali li taħdem bl-enerġija 
rinnovabbli biex tappoġġja s-sigurtà tal-ikel, tnaqqas l-
użu tal-ilma ħelu b’madwar 70% u tnaqqas l-emissjonijiet 
tal-karbonju, filwaqt li jippreżenta opportunità innovattiva 
biex tinbena r-reżiljenza fuq il-gżira. Billi jinkorpora t-
taħriġ tal-komunità, il-proġett se jiżgura kapaċità lokali 
għal ġestjoni u espansjoni tas-sistema fuq terminu twil. 

Jekk jogħġbok ippreżenta u ddeskrivi fil-qosor l-
objettivi (minimu ta’ 200 karattru) 

• Unità tal-akkwaponika ta’ 500 metru kwadru se 
tipproduċi b’mod sostenibbli ħut u ħxejjex, u b’hekk 
tnaqqas id-dipendenza ta’ Selva fuq l-importazzjonijiet. 

• Impjant tal-pannelli solari ta’ 250 metru kwadru se 
jipprovdi enerġija barra mill-grilja biex titħaddem is-
sistema tal-akkwaponika. 

• Is-sistema b’ċirkwit magħluq se tnaqqas b’mod 
sinifikanti l-użu tal-ilma ħelu, filwaqt li turi approċċ 
effiċjenti fl-użu tal-ilma għall-agrikoltura. 

• It-taħriġ ta’ 50 membru tal-komunità se jfornihom 
b’ħiliet biex jimmaniġġjaw b’mod indipendenti s-sistemi 
tal-akkwaponika u solari, filwaqt li jiżgura s-
sostenibbiltà. 

Jekk jogħġbok ippreżenta u ddeskrivi fil-qosor il-
benefiċjarji fil-mira  

• Ir-residenti ta’ Selva, li se jibbenefikaw minn sors tal-
ikel lokali u stabbli, u dipendenza mnaqqsa fuq l-
importazzjonijiet. 

• Il-forza tax-xogħol lokali, li se tikseb ħiliet fl-
akkwaponika sostenibbli u l-enerġija rinnovabbli. 

• L-ambjent tal-gżira, li se jibbenefika minn emissjonijiet 
imnaqqsa u użu effiċjenti tal-ilma. 

Jekk jogħġbok ippreżenta u ddeskrivi fil-qosor ir-
riżultati mistennija (minimu ta’ 200 karattru) 

• Sa Diċembru 2025: Installazzjoni ta’ impjant solari ta’ 
250 metru kwadru li jiġġenera madwar 40 sa 50 kW ta’ 
enerġija rinnovabbli biex iħaddem is-sistema tal-
akkwaponika. 

• Sa Marzu 2026: Sistema tal-akkwaponika 
kompletament operazzjonali, li tipproduċi sa 500 kg ta’ 
ħut u tunnellata ta’ ħxejjex fis-sena. 

• Sa Diċembru 2026: Tnaqqis muri fl-użu tal-ilma ħelu ta’ 
madwar 70% meta mqabbel ma’ metodi tradizzjonali. 

• Sa Diċembru 2027: Tlestija tat-taħriġ għal 50 membru 
tal-komunità, li jiżgura sostenibbiltà operazzjonali u 
kapaċità lokali għar-replikazzjoni. 

Jekk jogħġbok ippreżenta u ddeskrivi fil-qosor iż-
żona ta’ impatt tas-servizzi mwettqa (minimu ta’ 
100 karattru) 

Il-proġett se jappoġġja t-tranżizzjoni ta’ Selva għall-
produzzjoni sostenibbli tal-ikel u tal-enerġija, li tħalli 
impatt dirett fuq is-sigurtà tal-ikel lokali, l-effiċjenza fir-
riżorsi u l-ambjent. 

X’inhi d-data mistennija tal-bidu tal-proġett? Marzu 2025 

X’inhi d-data mistennija tat-tmiem tal-proġett? Diċembru 2027 

Jekk jogħġbok iddeskrivi kif il-proġett ippjanat jista’ 
potenzjalment jiġi estiż u/jew jiġi rreplikat f’kuntesti 
oħrajn? (minimu ta’ 200 karattru) 

Il-mudell tal-akkwaponika skalabbli u li jaħdem bl-
enerġija rinnovabbli ta’ dan il-proġett joffri soluzzjoni 
vijabbli għal komunitajiet tal-gżejjer oħrajn li jiffaċċjaw 
sfidi simili. Is-suċċess f’Selva jista’ jservi bħala pjan ta’ 
azzjoni għall-espansjoni tas-sigurtà tal-ikel u tal-ilma 
madwar diversi reġjuni, filwaqt li jippromwovi ekonomiji 
tal-gżejjer sostenibbli. 

Dettalji dwar kif il-proġett tiegħek jallinja 
mal-objettivi u l-miri tal-Missjoni Oċean u 
Ilmijiet, inklużi l-impatti u s-sinerġiji 
mistennija tiegħu ma’ inizjattivi ta’ politika 
oħrajn. 

Jekk jogħġbok spjega għalfejn l-objettivi u l-miri 
magħżula huma rilevanti għall-proġett tiegħek u kif il-
proġett tiegħek se jikkontribwixxi biex jilħaqhom 
(minimu ta’ 200 karattru għal kull objettiv magħżul) 

Objettiv 1: Dan il-proġett jappoġġja l-konservazzjoni tal-
ekosistemi billi jimplimenta sistema tal-akkwaponika 
b’ċirkwit magħluq li timminimizza l-użu tal-ilma ħelu u 
tipprevjeni t-tnixxija ta’ nutrijenti fl-ilmijiet tal-madwar. 
Permezz taċ-ċiklaġġ effiċjenti tal-ilma, il-proġett inaqqas 
il-pressjoni fuq ir-riżorsi tal-ilma ħelu ta’ Selva, filwaqt li 
jallinja ma’ objettivi tal-UE sabiex tipproteġi kemm 
ekosistemi tal-baħar kif ukoll tal-ilma ħelu. Dan jappoġġja 
wkoll il-bijodiversità lokali billi joffri metodu ta’ produzzjoni 
tal-ikel ikkontrollat u b’impatt baxx. 

Objettiv 3: Billi jintegra sistema tal-akkwaponika li 
taħdem bl-enerġija solari, dan il-proġett jippromwovi 
ekonomija blu newtrali f’termini ta’ emissjonijiet tal-
karbonju fuq Selva. Is-sistema tirriċikla n-nutrijenti u l-
ilma b’mod effiċjenti, tnaqqas il-ħela tar-riżorsi u 
tippromwovi prinċipji ta’ ekonomija ċirkolari. Il-proġett juri 
mudell sostenibbli għall-produzzjoni tal-ikel fuq gżejjer 
b’riżorsi limitati, billi jindirizza s-sigurtà tal-ikel lokali, l-
iskarsezza tal-ilma u d-dipendenza fuq oġġetti importati, 
filwaqt li jbaxxi l-impronta tal-karbonju tal-gżira. 

Jekk jogħġbok spjega meta l-proġett tiegħek għandu 
l-għan li jikseb impatti speċifiċi fl-allinjament mal-
objettivi u l-miri tal-Missjoni Oċean u Ilma, inklużi 
aspettattivi u skedi ta’ żmien kwantifikabbli. (minimu 
ta’ 200 karattru) 

L-iskeda ta’ żmien dettaljata għall-kisba tal-proġett hija 
ppreżentata fit-Taqsima 1 (riżultati mistennija). Sat-
tlestija tal-proġett, se jkun installa impjant solari ta’ 250 
metru kwadru li jiġġenera bejn 40 u 50 kW ta’ enerġija 
rinnovabbli biex titħaddem produzzjoni tal-ikel newtrali 
f’termini ta’ emissjonijiet tal-karbonju. Sistema tal-
akkwaponika ta’ 500 metru kwadru kompletament 
operazzjonali se tipproduċi b’mod sostenibbli madwar 
500 kg ta’ ħut u tunnellata ta’ ħxejjex fis-sena, filwaqt li 
tuża riżorsi tal-ilma minimi. Il-miri tal-konservazzjoni tal-
ilma se jintlaħqu billi l-użu tal-ilma ħelu jitnaqqas b’70% 
meta mqabbel ma’ metodi ta’ biedja tradizzjonali. 

Il-proġett tiegħek kif jaħdem b’sinerġija (jiġifieri jiġi 
estiż, jiġi replikat) ma’ inizjattivi ta’ politika eżistenti 
oħrajn fil-livelli tal-UE, nazzjonali u lokali? 

Il-proġett se jaħdem b’sinerġija mal-inizjattivi ta’ politika li 
ġejjin: 
 
Il-Patt Ekoloġiku tal-UE: Il-proġett jallinja mal-objettivi tal-
Patt Ekoloġiku billi jintegra l-enerġija rinnovabbli, il-
konservazzjoni tal-ilma u l-effiċjenza fir-riżorsi. 

 
Il-Politika Agrikola Komuni (PAK): Bl-enfasi tiegħu fuq l-
iffrankar tal-ilma u l-produzzjoni tal-ikel ċirkolari, il-proġett 
jallinja mal-għanijiet tal-PAK li jiġu promossi prattiki 
agrikoli sostenibbli. Il-mudell tal-akkwaponika b’ċirkwit 
magħluq huwa eżempju ta’ produzzjoni tal-ikel ekoloġika 
u effiċjenti, li toffri approċċ replikabbli biex tiġi appoġġjata 
l-agrikoltura sostenibbli fi ħdan kuntesti ta’ gżira. 
 
Il-Pjan Nazzjonali għall-Enerġija u l-Klima (NECP): Billi 
jipproduċi enerġija rinnovabbli u jnaqqas l-emissjonijiet 
tal-karbonju, il-proġett jappoġġja l-miri tal-NECP għall-
użu tal-enerġija rinnovabbli u għat-tnaqqis tal-gassijiet 
serra. Dan jipprovdi soluzzjoni lokalizzata għall-ħtiġijiet 
tal-enerġija u tal-ikel ta’ Selva, filwaqt li jippromwovi l-miri 
tas-sostenibbiltà u tal-klima nazzjonali. 

Ippreżenta l-aspetti finanzjarji tal-proġett 
tiegħek, inklużi l-baġit ippjanat u s-sorsi ta’ 
finanzjament (inkluż l-awtoinvestiment 
(allokazzjoni finanzjarja jew tal-jiem tax-
xogħol)). Identifika l-ħtiġijiet tal-proġett 
tiegħek, l-akbar tliet sfidi/imblokkaturi 
għall-implimentazzjoni tiegħu u kif tippjana 
li tindirizzahom. 

X’inhu l-baġit mistenni/ippjanat tiegħek? Jekk 
jogħġbok ipprovdi, sa fejn huwa possibbli, 
informazzjoni dwar id-diżaggregazzjoni skont l-
element tal-kost għall-proġett. 

Il-baġit totali stmat għal dan il-proġett huwa ta’ EUR 
900,000, allokati kif ġej: 
 
Installazzjoni tas-Sistema tal-Akkwaponika (EUR 
350,000): Il-bini ta’ unità tal-akkwaponika ta’ 500 metru 
kwadru, inklużi tankijiet tal-ħut, ħammiela tat-tkabbir, 
filtrazzjoni tal-ilma u sistemi ta’ ċiklaġġ tan-nutrijenti. 
Tagħmir għall-ġestjoni taċ-ċikli tan-nutrijenti u l-
monitoraġġ tal-kwalità tal-ilma. 
 
Installazzjoni tal-Impjant tal-Pannelli Solari (EUR 
200,000): L-installazzjoni ta’ impjant tal-pannelli solari ta’ 
250 metru kwadru inklużi invertituri, ħażna għall-batterija 
u konnessjoni mal-grilja biex titħaddem is-sistema tal-
akkwaponika. 
 
Taħriġ tal-Komunità u Bini tal-Kapaċitajiet (EUR 
150,000): Il-finanzjament għal workshops, materjali u 
sessjonijiet ta’ taħriġ biex 50 membru tal-komunità jiġu 
mgħammra b’ħiliet essenzjali fil-ġestjoni tal-
akkwaponika, fis-soluzzjoni tal-problemi u fit-tħaddim tal-
enerġija solari. 
 
Ġestjoni tal-Proġett, Appoġġ għad-Disinn, Monitoraġġ u 
Evalwazzjoni (EUR 150,000): Is-sorveljanza ta’ 
attivitajiet tal-proġett, il-konsultazzjoni dwar id-disinn 
tekniku, il-monitoraġġ tal-impatt ambjentali u r-rapportar 
tal-progress. 
 
Komunikazzjonijiet u Sensibilizzazzjoni (EUR 50,000): L-
iżvilupp ta’ kontenut diġitali, avvenimenti ta’ 
sensibilizzazzjoni lokali u materjal ta’ informazzjoni biex 
jiġi promoss il-proġett u appoġġjat il-potenzjal ta’ 
replikazzjoni. 

Għandek finanzjament garantit jew potenzjali għall-
azzjoni tiegħek? Jekk iva, jekk jogħġbok identifika s-
sorsi u l-ammont (inklużi l-programm ta’ finanzjament, 

Bħalissa, ġie garantit finanzjament parzjali, li jkopri 
madwar 50% tal-baġit totali. Is-sorsi ta’ finanzjament 
garantiti huma: 

l-awtoinvestiment, l-allokazzjoni finanzjarja jew ta’ 
jiem tax-xogħol, eċċ.).  

 
L-Għotja Nazzjonali għas-Sostenibbiltà (il-Fond għall-
Iżvilupp Reġjonali tal-Pajjiż): EUR 250,000 għal 
infrastruttura tal-enerġija rinnovabbli u sistemi tal-
akkwakultura sostenibbli. 
Awtoinvestiment Lokali mill-Komunità ta’ Selva: EUR 
100,000 ta’ kontribuzzjoni mhux finanzjarja billi ġie 
pprovdut is-sit tal-proġett għall-akkwaponika u l-
installazzjonijiet solari. 
Investiment Konġunt mis-Settur Privat: EUR 100,000 
imwiegħda minn sħab fit-teknoloġija rinnovabbli, li 
jappoġġjaw il-kostijiet tat-tagħmir solari u għarfien espert 
fl-installazzjoni. 
 
Il-finanzjament garantit jammonta għal EUR 450,000. It-
tim tal-proġett qiegħed ifittex b’mod attiv finanzjament 
addizzjonali mill-programmi tal-ekonomija blu tal-UE u 
minn sħubiji fis-settur privat biex ikopri l-EUR 450,000 li 
jifdal għat-taħriġ, għall-konsultazzjoni dwar id-disinn u 
għall-ġestjoni tal-proġett. 

Jekk jogħġbok speċifika x’inhuma l-akbar tliet 
sfidi/imblokkaturi għall-implimentazzjoni ppjanata tal-
proġett tiegħek. Jekk jogħġbok agħżel skont il-
prijorità. 

• Sfidi tekniċi 

• Disponibbiltà tal-forza tax-xogħol tas-sengħa 

• Sfidi finanzjarji 

• Ostakli regolatorji 

• Ippjanar tal-proġett 

1. Ippjanar tal-proġett 
2. Disponibbiltà tal-forza tax-xogħol tas-sengħa 
3. Sfidi finanzjarji  

Jekk jogħġbok ippreżenta l-isfidi/l-imblokkaturi tal-
proġett tiegħek (minimu ta’ 250 karattru) 

1. Ippjanar tal-proġett: L-integrazzjoni tal-akkwaponika 
ma’ sistemi tal-enerġija solari teżiġi għarfien espert 
speċjalizzat fid-disinn biex jiġu ottimizzati t-tqassim 
spazjali, iċ-ċiklaġġ tan-nutrijenti u l-fluss tal-enerġija. 
Il-konsulenti fid-disinn jistgħu jappoġġjaw l-indirizzar 
ta’ dawn il-ħtiġijiet fl-istadju bikri, li jiżguraw 
stabbiliment ta’ sistema effiċjenti li tkun imfassla 

għall-kundizzjonijiet ambjentali ta’ Selva u 
timmassimizza l-effiċjenza operazzjonali. Dan l-
appoġġ għad-disinn se jipprevjeni problemi komuni fl-
implimentazzjoni u jippermetti t-twettiq tal-proġett 
mingħajr xkiel. 

2. Disponibbiltà tal-forza tax-xogħol tas-sengħa: Il-forza 
tax-xogħol lokali ta’ Selva għandha esperjenza 
limitata fl-akkwaponika u fit-teknoloġiji solari, u dan 
joħloq sfidi operazzjonali potenzjali. Sabiex jindirizza 
dan, il-proġett jinkludi taħriġ immirat; madankollu, 
appoġġ addizzjonali minn konsulenti se jgħin sabiex 
jinbnew il-kapaċitajiet tal-komunità fuq terminu twil u 
tiġi żgurata l-ġestjoni sostenibbli. 

3. Sfidi finanzjarji: B’50% biss tal-baġit tal-proġett 
garantit bħalissa, huwa meħtieġ finanzjament 
addizzjonali biex tiġi garantita l-implimentazzjoni 
sħiħa. 

Identifika u kklassifika tliet tipi ta’ 
assistenza teknika meħtieġa mill-menù 
drop-down u ddeskrivi kif se tindirizza l-
isfidi tal-proġett tiegħek. Barra minn hekk, 
spjega l-valur miżjud u r-rilevanza tat-TA 
għall-proġett tiegħek. 

Liema tip speċifiku ta’ assistenza teknika jindirizza l-
ħtiġijiet tal-proġett tiegħek bl-aktar mod adegwat? It-
tipi ta’ assistenza teknika jistgħu jinstabu fit-Taqsima 
“Servizzi li għandhom jiġu pprovduti” tas-Sejħa għal 
Espressjoni ta’ Interess. Jekk jogħġbok ikklassifika l-
għażliet disponibbli skont l-ordni ta’ prijorità.  

• Regolatorja 

• Teknika 

• Ekonomika/Finanzjarja 

• Operazzjonali 

• Kummerċjali 

• Ambjentali 

1. Teknika 
2. Operazzjonali 
3. Ekonomika/Finanzjarja 

Jekk jogħġbok iddeskrivi fid-dettall l-assistenza 
teknika mitluba (il-ħtiġijiet tal-proġett tiegħek 
identifikati fil-mistoqsija preċedenti) u kif se tindirizza 
u tegħleb l-isfidi tal-proġett ippjanat tiegħek? 

1. Teknika: L-Assistenza għad-Disinn tal-Proġett hija l-
akbar prijorità minħabba l-kumplessità tal-integrazzjoni 
tas-sistemi tal-akkwaponika u solari fuq Selva. 
Konsulenti speċjalizzati se joħolqu pjanijiet ta’ azzjoni 
dettaljati li jindirizzaw it-tqassim effiċjenti, iċ-ċiklaġġ 
tan-nutrijenti u l-fluss tal-enerġija, imfassla għall-
speċifiċitajiet ambjentali tal-gżira. Dan l-ippjanar espert 
se jimmassimizza l-użu tar-riżorsi u l-effiċjenza 
operazzjonali filwaqt li jimminimizza l-ħtiġijiet ta’ 
manutenzjoni futura, u b’hekk joħloq pedament sod 
għall-implimentazzjoni bla xkiel u għar-replikabbiltà 
f’ambjenti ta’ gżejjer oħrajn. 

2. Operazzjonali: Lil hinn minn taħriġ bażiku, il-gwida 
prattika se tgħin lill-membri tal-komunità jiksbu ħiliet 
prattiċi għat-tħaddim tas-sistema u s-soluzzjoni tal-
problemi. Billi jiffoka fuq ġestjoni fuq terminu twil 
sostenibbli, dan l-appoġġ se jibni l-kapaċità lokali 
meħtieġa biex is-sistemi jinżammu jaħdmu bla xkiel u 
jippermetti lill-membri tal-komunità jindirizzaw problemi 
potenzjali b’mod indipendenti, filwaqt li jiġu promossi r-
reżiljenza u l-fiduċja. 

3. Ekonomika/Finanzjarja: Dan se jgħin biex jiġu 
ggarantiti l-50% li jifdal mill-baġit meħtieġ biex jitlesta l-
proġett. Il-konsulenti finanzjarji se jiżviluppaw strateġija 
biex jiġu identifikati sorsi ta’ finanzjament, bħal 
programmi tal-UE u sħubiji privati, filwaqt li jiġi 
ottimizzat il-baġit u jiġi mmaniġġjat il-fluss tal-flus. Din 
l-assistenza se tiżgura stabbiltà finanzjarja matul l-
implimentazzjoni, li tiffaċilita l-ilħuq tal-għanijiet tal-
proġett u ssaħħaħ il-potenzjal ta’ skalabbiltà futura 
f’Selva u komunitajiet simili. 

